
Lelaki mencuri

ketika aktiviti
fogging di Pasar
Sentral Sibu
dipenjara dan
disebat

SIBU: Seorang lelaki yang
mengambil kesempatan men-
curi tiga unit telefon bimbit
ketika aktiviti fogging di Pasar
Sentral Sibu, dijatuhi hukuman
penjarasetahundanduasebatan
oleh Mahkamah Majistret Sibu,
semalam.

Tertuduh, Mohamad Fikrry
Azzarudin Abdullah, 31, di-
jatuhi hukuman itu setelah
membuat pengakuan bersalah
di hadapan Majistret Oon
Kork Chern bagi pertuduhan
yang dibacakan terhadapnya
di bawah Seksyen 380 Kanun
Keseksaan.

Seksyen 380 memperun-
tukkan hukuman penjara seh-
ingga 10 tahun dan juga denda
sementara bagi kesalahan kali
kedua danseterusnya, hendak-
lah dipenjara dan juga denda
atau sebatan.

Mengikut pertuduhan, Fikr-
ry didakwa mencuri tiga unit
telefon bimbitiaitu Oppo AP97,
Redmi 15C dan Vivo Y28Sdari
sebuah gerai di Pasar Sentral
Sibu pada 22 September 2026,
jam lebih kurang 7.15 pagi.

Fakta kes menyatakan pada
hari kejadian, ketika pengadu
hendak membuka gerainya,
dia mendapati cermin kaca
kabinet yang digunakan bagi
menyimpantelefonbimbittelah
diumpil.

Pengadu mendapati tiga
telefon bimbit telah hilang
dipercayai telah dicuri, dengan
kerugiandianggarkansebanyak
RM1,909.

Pada 21 Oktober 2026, jam
lebih kurang 11 pagi, tertuduh
telah ditahan di Balai Polis
Bintangor bagi membantu
siasatan.

Siasatan yang dijalankan
mendapati tertuduh mencuri
tigaunit telefonbimbit tersebut
ketika kawasan sekitar Pasar
Sentral Sibu diselubungi asap
daripada aktivti fogging.

Rakaman kamera litar ter-
tutup (CCTV) turut menun-
jukkan kehadiran tertuduh di
kawasan gerai milik pengadu
di Pasar Sentral Sibu.

Dalam pada itu, Fikmry tu-
rut dijatuhi hukuman penjara
satu tahun enam bulan oleh
mahkamah sama atas pertudu-
han pecah rumah dengan niat
untuk mencuri sebuah mo-
tosikal Sym Sport Rider 125i.



